
1. Hyrje

Né Kosové, produktet e letrés dhe kartonit jané ndér produktet mé
té konsumuara nga amviséria dhe bizneset, ndérsa prodhimi i tyre
éshté shumeé i vogél dhe nuk i pérgjigjet kérkesés sé madhe pér kéto
produkte. Mungesa e ofertés nga prodhuesit vendor zévendésohet
me importin nga shtetet tjera, kryesisht shtetet fqginje. Letra e
importuar pérdoret edhe si |éndé e paré, gé mé voné pérpunohet
pér prodhim té kartonit dhe letrés higjienike.

Njé nga kushtet paraprake pér prodhimin e letrés dhe kartonit éshté
posedimi i mjaftueshém i drurit, si Iéndé e paré, dhe makinerisé
pérpunuese. Kosova i plotéson kéto kushte té nevojshme pér
prodhimin e letrés, mirépo zhvillimi i késaj industrie nuk ka treguar
rezultate té kénagshme gé nga paslufta. Kjo diskrepancé né mes té
ofertés, kushteve té pranishme né Kosové pér zhvillim té késaj
industrie, dhe kérkesés prej konsumatoréve, éshté problemi né té
cilin éshté fokusuar kjo analizé.

Pér vlerésimin e gjendjes sé prodhuesve dhe pérpunuesve té letrés
dhe kartonit, ky studim éshté mbéshtetur né té dhénat e mbledhura
prej intervistave me akterét kryesoré né kété industri, ndérsa pér
vlerésimin e tregut jané pérdorur té dhénat e Doganés sé Kosovés
dhe Agjencisé sé Regjistrimit té Bizneseve né Kosové (ARBK). Kjo
analizé paraget problemet mé té médha gé hasen né industriné e
letrés dhe kartonit dhe ofron rekomandime pérkatése pér zgjidhjen
e kétyre problemeve. Ndér problemet mé té médha gé jané
identifikuar pérmes késaj analize jané konkurrenca e ulét dhe
joefikasiteti, energjia elektrike, normat e larta té interesit, dyshimi
pér konkurrencé jolojale, mungesa e punétoréve té kualifikuar dhe
marketingu i pamjaftueshém.

2. Treguiletrés dhe kartonit
né Kosové

Né Kosové, prodhimi dhe pérpunimi i letrés dhe kartonit ndahet né
dy fusha té gjéra: né até té pérpunimit té letrés higjienike dhe
prodhimit dhe pérpunimit té kartonit.

Pérpunimi i letrés higjienike béhet nga tri kompani té médha: Flutra,
Mjellma dhe MDR Plast, si¢ mund té shihet né Figurén 1. Té tri kéto
kompani pérpunojné |éndén e paré gé e importojné nga Turqia,
Greqgia dhe vende té tjera té Evropés, né formé té fletéve té letrés.
ME pas, kéto fleté té letrés i shndérrojné né letér higjienike. Kjo letér
higjienike né procedura té métejshme ndahet né faculeta xhepi,
letra kuzhine, letra toaleti dhe salveta. Produktet finale té
pérpunuara nga kéto kompani mé shumé koncentrohen né Kosové,
e né sasi mé té vogla eksportohen jashté vendit sikurse né Zvicér e
né Shqipéri (né rastin e kompanisé Flutra). Pérvec IEndés sé paré, né
tregun toné importohen edhe produkte finale té letrave higjienike
nga biznese té ndryshme dhe mé pas shiten tek shitésit me pakicé.

Figura 1. Pasqyrimi grafik i tregut té letrés

Lénda e paré pérdoret edhe pér pérpunimin dhe prodhimin e
kartonit né Kosové. Né Kosové, prej dy llojeve té kartonit, atij té
valézuar dhe kromo-kartonit, prodhohet vetém kartoni i valézuar.
Ekziston njé prodhues me njé tradité mé té gjaté - Kosovapack, dhe
njé prodhues i ri gé ka filluar punén né shkurt 2016 - Kemapack. Té

dy kéto kompani e importojné |éndén e paré né formé té fletés sé
letrés nga Kroacia, Serbia, Gregia dhe Turgia, dhe mé pas prej saj e
prodhojné kartonin e valézuar'. Kosovapack prodhon tre lloje té
kartonit: mikrovalé, treshtresor dhe peséshtresor?.

Gjaté hulumtimit toné kemi arritur ti identifikojmé gjithsej teté
pérpunues té kartonit. Dy kompanité e larté-pérmendura,
Kosovapack dhe Kemapack, pérpos prodhimit e béjné edhe
pérpunimin. Té tjera kompani né kété fushé té veprimtarisé sé
pérpunimit jané: Bigpack, Bujanipack, Dinapack, Semirpack, Erispack,
Europack, Eserpack, Starpack. Shumé nga kéto kompani punojné me
té tre llojet e larté pérmendura té kartonit té valézuar si dhe
furnizohen pjesérisht nga Kosovapack-u dhe pjesérisht nga kompani
jashté vendit si¢ shihet né Figurén 2. Mé pas, kompanité e
pérpunimit té kartonit furnizojné bizneset vendore té cilat béjné
ambalazhimin e produkteve té tyre. Vendet prej té cilave importohet
|énda e paré pér pérpunim jané Magedonia dhe Shqipéria, por edhe
Italia, Kroacia edhe Serbia. Eksporti prej pérpunuesve té kartonit
éshté shumé i kufizuar. Vetém njé kompani - Semirpack, eksporton
né Shqipéri, dhe vetém njé kompani - Bujanipack, eksporton né
Zvicér dhe Belgjiké.

Figura 2. Pasqyrimi grafik i té tregut té kartonit

! Intervisté me Tafil Kalimashin, pronar i kompanisé Kosovapack, 15 shkurt 2016, Rahovec.
2T njéjtat lloje do té prodhohen edhe prej Kemapack-ut.

Produktet kryesore té prodhuara nga pérpunuesit e kartonit jané
kutia pér bartjen dhe transportin e Iéngjeve, produkteve té
gumeéshtit, produkteve té mishit, si dhe pér pemé e perime. Produkti
mé i shpeshté éshté kartoni i picave. Kemapack bén edhe prodhimin
e kartonave pér mobilje, kurse Bigpack bén prodhimin e geseve té
letrés dhe gotave té letrés pér kafe.

3. Importi dhe prodhimi
vendor

Né vitin 2014, né Kosové u importua letér dhe karton me vleré prej
31.4 milioné euro, ndérsa u eksportuan produkte té ngjashme me
vleré 698,869 euro. Deficiti tregtar éshté thelluar gé nga viti 2011,
ndérsa tani éshté mbi 30 milioné euro.

Figura 3. Bilanci tregtar i prodhimeve té letrés dhe kartonit

Burimi: Dogana e Kosovés (2016).

Importi i larté i letrés dhe kartonit éshté njé nga faktorét mé té
médhenj né nivelin e deficit tregtar vendor. Ky import vazhdon té
thellohet pér kundér faktit gqé kompanité vendore posedojné
kapacitet té mjaftueshém pér té mbuluar njé pjesé té madhe té
tregut té brendshém. Tabela 1 paraget disa karakteristika té
prodhueseve dhe pérpunuesve mé té médhenj né sektorin e letrés
dhe kartonit.

Tabela 1. Prodhimi dhe pérpunimi i letrés dhe kartonit, dhe shfrytézimi i
kapaciteti té disa prej kompanive mé té médha vendore né kété sektor

Mesatarja e

: Nr. i Punétoreve o Kapacitetet  Shfrytézimi
Kompania prodhimit o . o
Gra|Burra . né vjiet ne ton i kapacitetit
vjetor
Kema Pack 0] 8 2,555 ton 7,300 ton 35%
Kosova Pack 3115 600 ton 2000 ton 30%
Bujani Pack 2|6 18 ton 90 ton 20%
Big Pack 0] 6 / / 50%
Semir Pack 0|14 / / 100%
Eris Pack 2|2 600,000 cm® | 840,000 cm? 71%
Mjellma 1110 28.3 ton 94.3 ton 30%
Flutra 30 / / 30%

Burimi: Instituti GAP (2015).

Dy kompanité né prodhimin e kartonit shfrytézojné mesatarisht 33%
té kapacitetit prodhues, kompanité e pérpunimit té kartonit 60%,
ndérsa pérpunuesit e letrés higjienike shfrytézojné mesatarisht
vetém 30% té kapacitetit. Pérve¢ kapacitetit té pashfrytézuar dhe
varésisé né importin e kétyre produkteve, prodhimi i
pamjaftueshém i letrés paraget probleme té médha edhe pér
operimin e disa bizneseve né Kosové, té cilat detyrohen té
importojné letrén si |éndé pér ambalazhim nga vendet fqginje dhe
késhtu pérballen me vonesa té shumta né dogané.

Prandaj, duke marré parasysh gé prodhimet e letrés dhe kartonit
kané njé pérdorim mjaft té gjeré né Kosové, ndérsa ka shumé pak
prodhim, mé poshté kemi analizuar problemet kryesore qé po e
pengojné rritjen e késaj industrie.

4. Véshtirésité e prodhuesve
dhe pérpunuesve té letrés

4.1 Konkurrenca e ulét dhe joefikasiteti

Njé ndér problemet kryesore né tregun e prodhimit té kartonit éshté
konkurrenca e ulét dhe joefikasiteti né prodhim. Dy ndérmarrjet e
vetme né Kosové té cilat béjné prodhimin e kartonit, nuk po arrijné
té jené konkurrente me kompanité rajonale né ¢mim. Edhe pse

(] ] Je[eje] [i

gézojné fuqiné punétore ndér mé té lirén né rajon, ato nuk po
arrijné té ofrojné ¢mim mé té liré se kompanité rajonale. Né Tabelén
3, éshté paragitur mesatarja e ¢mimit té kartonit né kompanité
kryesore té prodhimit té kartonit né Kosové dhe rajon.

Tabela 3. Cmimet mesatare té prodhuesve té kartonit né Kosové dhe rajon

050€
Cmimi pér m? karton
tre shtresor
Gmimi pér m? karton
pesé shtresor
ol
Kosova Kema Edi Smith
Pack Pack Pack
(Kosové) (Kosové) (Shqipéri) (Magedoni)

Burimi: Instituti GAP (2015).

Nga tabela mé larté shihet se né dy kategorité e prodhimit té
kartonit, kompanité kosovare dalin me ¢mim mé té larté se ato né
rajon. Pérpunuesit vendor, té cilét furnizohen me karton nga
prodhues té ndryshém, deklarojné se ¢cmimi i larté i prodhimit
vendor i shtyn ata gé shpesh heré té importojné kartonin nga
Maqgedonia, Shqgipéria e vende té tjera rajonale. Madje ata
deklarojné se edhe pas shpenzimeve té transportit dhe vonesave
doganore, ¢mimi i kartonit té importuar éshté mé i liré se ai i
prodhuar né Kosove.

Cmimi i larté i prodhimit vendor té kartonit mund té jeté rezultat
edhe i konkurrencés sé kufizuar. Deri né shkurt té vitit 2016, né
Kosové ka operuar vetém kompania Kosovapack e cila bén
prodhimin e kartonit té valézuar. Cmimi mesatar i kartonit
treshtresor dhe peséshtresor i késaj kompanie éshté 35 cent dhe 45
cent respektivisht, ose mesatarisht 52% mé i shtrenjté se i
prodhuesit nga Magedonia. Megjithaté, nga fillimi i vitit 2016, né
Kosové ka filluar punén edhe kompania Kemapack e cila prodhon té
njéjtat produkte me njé ¢mim mé té konkurrueshém. Hyrja e
kompanisé sé dyté né prodhimin e kartonit ka ulur ¢mimin mesatar,

mirépo prapé té dy kompanité vendore kané ¢mim mé té larté se
kompanité né rajon. Cmimi i larté i prodhimit té kartonit né ményré
zingjirore i bén jokonkurrent edhe pérpunuesit e kartonit si dhe
bizneset vendore té cilat ambalazhojné produktet e tyre té
prodhuesit apo pérpunuesit vendor.

Né anén tjetér, njé konkurrencé mé e larté ekziston tek pérpunimi i
letrés higjienike. Aktualisht né Kosové jané tri kompani té médha té
cilat pérmes |éndés sé paré té importuar béjné pérpunimin e
produkteve té letrave higjienike. Kéto kompani deklarojné gqé ¢mimi i
pérpunimit ka njé kosto té konkurrueshme me produktet e letrés
higjienike té importuar.

4.1 Normat e larta té interesit

Njé nga barrierat kryesore pér hyrjen e kompanive tjera né
prodhimin e kartonit éshté teknologjia e shtrenjté, financimi i té cilés
véshtirésohet nga normat e larta té interesit dhe mungesa e
granteve shtetérore pér kété industri.

Né anketén e zhvilluar nga Instituti GAP me bizneset vendore, disa
prej prodhuesve kané treguar se kané marré oferta pér té
eksportuar né rast se do té kishin teknologji mé té avancuar. Mirépo,
normat e larta té interesit kané béré gé investimet e reja té mos jené
té leverdishme dhe rrjedhimisht éshté humbur edhe mundésia pér
eksport. Kéto norma vazhdojné té jené té larta pérkundér faktit qé
kredité jo performuese né Kosové u zvogéluan pér 5% nga viti 2013
né vitin 2014 dhe géndrojné ndér mé té ulétat né rajon>.

Pérve¢ humbjes sé mundésisé sé eksportit, normat né kredi po
ndikojné keq edhe né konkurrueshmériné e kétyre kompanive
brenda vendit. Sipas pérpunuesve, nése do té fillonin té bénin edhe
prodhimin e kartonit, me normat aktuale, produkti i tyre i letrés do
té dilte me ¢mim mé té larté se sa produktet gé sillen nga Serbia.

Pér kété mungesé té investimeve, prodhuesit dhe pérpunuesit e
kartonit fajésojné edhe geveriné e cila pérvec lirimit té tatimit né
import té makinerisé prodhuese, nuk ka ofruar ndonjé skemé

® Banka Qendrore e Kosovés, Raporti Vjetor 2014, gasur mé 04.04.2016,
http://bit.ly/1UCGB6z

mbéshtetése té granteve pér sektorin e letrés dhe kartonit. Mungesa
e granteve po konsiderohet nga bizneset e kétij sektori si humbje e
mundésisé gé Kosova té shfrytézojé potencialin né zévendésimin e
importit dhe krahas ngrities sé prodhimit té eksportojé dhe
punésojé njé numeér té madh té njerézve.

4.2 Energjia elektrike

Energjia elektrike vazhdon té parages problem serioz edhe né
konkurrueshmériné e sektorit té letrés dhe kartonit, e edhe né
operimin e rregullt té saj. Prej shtaté kompanive té intervistuara qé
punojné né kété sektor, gjashté u deklaruan gé kané problem me
energjiné elektrike. Kompanité vendore deklarojné se problemet
kryesore jané ¢cmimi i larté i energjisé elektrike dhe ndérprerjet e
paparalajméruara.

Disa prej kétyre kompanive ankohen se ¢cmimi i larté i energjisé
elektrike bén gé njé pjesé e konsiderueshme e fitimeve té shkojé pér
pagesé té energjisé. Ky shpenzim véshtiréson edhe mé shumé
gjendjen financiare dhe afariste té prodhuesve vendor kur shohim
se ¢cmimi i energjisé elektrike pér industri éshté mé i larté né Kosové
se né disa vende té rajonit té cilat konkurrojné drejtpérdrejt me
produktet kosovare. Serbia, si njé nga shtetet mé konkurrente me
Kosovén, ka ¢mimin e energjisé elektrike pér industri mesatarisht
45% mé té ulét®. Me ¢mim mé té liré éshté edhe Bosnja dhe
Hercegovina dhe disa vende té tjera té cilat paragesin pengesé né
konkurrueshmériné e prodhimit vendor, ngase ¢cmimi i energjisé
elektrike reflektohet né ¢mimet e produkteve finale. Kjo démton
investimet e kompanive vendore dhe kufizon punésimin e njé numri
mé té madh té qytetaréve.

Problemet tjera me energjiné elektrike kané té béjné me ndérprerjet
e paparalajméruara gé ndodhin tek industrité gé jané pjesé e grupit
A+. Ké&to ndérprerje iu kushtojné ndérmarrjeve jo vetém me oré té
humbura té prodhimit, por edhe me humbje té materialit gé
shkaktohet me c¢do ndérprerje té energjisé elektrike. Sipas
kompanisé Kosovapack, pas ¢do ndérprerje té energjisé elektrike,
kompania duhet té ri-ngroh kaldajat e prodhimit té kartonit té cilat
shpenzojné shumé energji, si dhe duhet ta hedhé térésisht

4 Cmimi pér tension 10kV

materialin i cili mbetet né proces té prodhimi. K&to dy shpenzime gé
shkaktohen nga secila ndérprerje, rrisin barrén financiare té
kompanive né kété sektor. Prandaj, si rezultat i ¢mimit té larté té
energjisé elektrike si dhe ndérprerjeve té paparalajméruara, ¢mimi
final i produkteve té kartonit vazhdon té mos jeté konkurrent me
¢mimet e prodhuesve té rajonit.

4.3 Konkurrenca jolojale

Problem tjetér i ngritur nga pothuajse té gjithé prodhuesit dhe
pérpunuesit né sektorin e letrés dhe kartonit jané dyshimet pér
import té pakontrolluar. Ky import i pakontrolluar, gé do té thoté
shmangie e pagesave doganore, kontribuon gqé ¢mimet e letrés dhe
kartonit té cilat dalin né treg té jené mé té uléta se sa ¢mimet e
produkteve vendore. Pra, kjo konkurrencé jolojale bén gé produktet
vendore té mos konsumohen aq sa ato gé dyshohet se hyné ne
ményré té pakontrolluar né territorin e Kosovés.

Ndonése kétu béhet fjalé pér margjiné shumé té vogél té dallimit
né ¢mim, diku rreth 1 ose 2 centé, kur konsiderohet se kéto
produkte shiten dhe blihen me sasi shumé té larté, atéheré
dallimi béhet i konsiderueshém.

Kompanité gé prodhojné letér higjienike dhe produkte té tjera
vlerésojné se kané pasur trefish mé shumé shitje né periudhén e
vitit té kaluar kur u zbatua reciprociteti né tregti me Serbiné dhe u
ndal importi.

4.4 Mungesa e punétoréve té kualifikuar

Katér prej shtaté prodhuesve dhe pérpunuesve deklarojné se
problem né zhvillim té ndérmarrjes sé tyre éshté edhe mungesa
e punétoréve té kualifikuar pér profesione, si: mirémbajtés té
makinerisé, teknologé, dhe grafisté pér shtyp. Kompanité né kété
industri tregojné se ka pasur raste kur éshté dashur té thirren
profesionisté té kétyre fushave nga Turgia dhe vendet e tjera pér
mirémbajtje té makinerisé, paga e té ciléve ka kaluar dy heré
pagén mesatare né Kosové, pér shkak té mungesés sé
mirémbajtésve té makinerisé né Kosové.

Pér mé shumé, té gjithé té intervistuarit kané treguar se pér
secilin punétor éshté dashur té mbahet trajnim fillestar pér shkak
té mungesés sé aftésive, edhe kur vendi i punés éshté bazuar né
aftési minimale teknike.

Madje, mungesa e punétoréve té kualifikuar ndikon negativisht
edhe né investime né teknologji té reja, pasi gé kompanité e diné
g€ né rast se sjellin investime té reja duhet té sigurojné edhe
fuginé punétore té afté pér té punuar me até teknologji si dhe pér
ta mirémbajtur até.

4.5 Promovimi i prodhimeve vendore

Probleme tjera gé i hasin kompanité kané té béjné me mungesén
e promovimit té produkteve si pérmes panaireve ashtu edhe
pérmes investimit né marketing. Panairet jané konsideruar prej
prodhuesve dhe pérpunuesve té letrés si shumé té nevojshme
pér gjetjen e partneréve. Té tilla panaire, gé fokusin e kané tek
prodhuesit e letrés, nuk jané organizuar ndonjéheré né Kosové.
Kjo i ka |éné prodhuesit e letrés me mungesé té informacioneve
pér bizneset vendore me té cilat mund té bashképunojné.
Mungesa e informacionit éshté njé nga faktorét gé shpjegon se
pse ka preferencé pér produkte té jashtme karshi atyre vendoreve
né kété sektor. Sektori i pérpunimit dhe prodhimit té letrés éshté
shumé pak i njohur né Kosové. Pér kété arsye, ndérmarrjet
kérkojné promovimin e sektorit prej geverisé né ményré gé té
dihet se edhe né Kosové ka produkte té tilla gé ofrohen.

Po ashtu, né kété sektor vlerésohet se shumé pak éshté investuar

edhe individualisht né krijimin e kontakteve me prodhues té
produkteve té tjera té cilét kane nevojé pér ambalazhim.

5. Perfundime dhe
rekomandime

Né kété analizé éshté paraqitur gjendja e pérpunuesve té letrave
higjienike dhe prodhuesve dhe pérpunuesve té kartonit. Si
pérfundim del se Kosova ka njé pérdorim mjaft té larté té letrés
dhe kartonit dhe bazuar né ngritien e prodhimit vendor,
parashihet edhe njé ngritje e nevojés pér kéto produkte.

Né Kosové ekziston njé hendek mjaft i larté né mes té ofertés dhe
kérkesés. Né& vitin 2015, importi i produkteve té letrés dhe kartonit
ka arritur né 31 milioné euro duke shénuar vlerén mé té larté té
importuar gé nga viti 2011. Ky import u realizua pérkundér faktit
gé kapacitetit vendor i prodhimit u shfrytézua mesatarisht vetém
48%.

Sipas bizneseve vendore del se problemet kryesore gé pengojné
rritjen e industrisé se letrés dhe kartonit jané: konkurrenca e ulét
dhe joefikasiteti né prodhim, normat e larta té interesit, mungesa
e energjisé elektrike dhe ¢mimi i larté i saj, dyshime pér
konkurrence jolojale, mungesa e kuadrit profesional, dhe
marketingu i pamjaftueshém.

Instituti GAP beson se zhvillimi i késaj industrie paraget mundési
reale té pérmirésimit té bilancit tregtar dhe krijon mundési
punésimi pér njé numér té madh té gytetaréve. Andaj, Instituti
GAP ofron kéto rekomandime qé mund té ndikojné né
pérmirésimin e gjendjes aktuale né kété sektor.

Pér Kompaniné e Furnizimit me Energji Elektrike (KESCO):

e Té béjé lajmérimin e rregullt té konsumatoréve té
kategorisé A+ pérmes telefonit dhe postés elektronike pér
ndérprerje té energjisé elektrike, si dhe té zgjerojé numrin e
bizneseve prodhuese dhe pérpunuese né kété kategori
ngase pér cdo ndérprerje shkaktohen humbje té médha né
prodhim;

Pér Zyrén e Rregullatorit té Energjisé:
e Né& shqyrtimin e dhjeté tarifor té shikojé mundésiné e uljes

sé ¢cmimit té energjisé elektrike pér kategoriné e tarifave

industriale (10kV) ngase prodhuesit industrial nuk po mund
té jené konkurrent me prodhuesit e rajonit;

Pér Ministriné e Tregtisé dhe Industrisé:

e Té fillojé njé hetimin preliminar pér kompanité té cilat
dyshohen se jané duke béré dumping;

e Té tregohet vigjilente sidomos kur ka teprica né tregjet
rajonale dhe ndérkombétaré té produkteve ngase né raste
té tilla ka tendenca té dampingut dhe té démtimit té
prodhimit vendor;

e Té shqyrtojé mundésiné e ndarjes sé granteve né
modernizimin e makinerisé sé letrés dhe kartonit ngase
éshté njé treg i madh dhe me mundési reale té
z8vendésimit té importit dhe té ngritjes sé punésimit;

e Té mundésojé organizimin e panaireve gé kané pér géllim
lidhjen e prodhuesve dhe pérpunuesve té kartonit me
bizneset prodhuese né Kosové té cilat kané nevojé pér
ambalazhim té produkteve té tyre;

Pér Ministriné e Arsimit Shkencés dhe Teknologjisé dhe
Ministriné e Punés dhe Mirégenies Sociale:

e Té bashképunojé me bizneset vendore né pércaktimin e
mungesés se kuadrit profesional dhe rrjedhimisht té fillojé
trajnime té ndryshme né ato fusha;

Pér kompanité e prodhimit té kartonit:

e Té shikojné mundésiné e ristrukturimit t€ ndérmarrjes né
ményré qé té krijohen hapésira pér uljen e ¢cmimit té
kartonit dhe té pérfitojné tregun vendor;

e Té investojné né marketing gé t'i informojné pérpunuesit
dhe prodhuesit vendor gé mund té béjné ambalazhimin e
produkteve té tyre;

e Té shikojné mundésiné e pérfitimit té kredive me norma
mé té uléta té interesit nén Fondin Kosovar pér Garanci
Kreditore

Instituti GAP éshté njé Think-Tank i themeluar né tetor té 2007 né Kosové.
Qéllimi kryesor i GAP-it éshté té térheq profesionisté pér té krijuar njé
ambient té zhvillimit dhe hulumtimit profesional, qé haset né institucione
té ngjashme né shtetet peréndimore. Kjo gjithashtu u ofron mundési
kosovaréve pér hulumtimin, zhvillimin dhe implementim e projekteve me
géllim té avancimit té shoqgérisé kosovare. Prioritet pér kété Institut éshté
mobilizimi i profesionistéve né adresimin e sfidave ekonomike, politike
dhe sociale té vendit. Qéllimet kryesore té GAP-it jané té mbush
zbrazétité né mes té geverisé dhe qytetaréve, si dhe té mbushé zbrazétité
né mes té problemeve dhe zgjidhjeve.

Instituti GAP mbéshtetet nga:

SWEDEN

Ky projekt éshté mbéshtetur nga:

British Embassy

